
Fernand ETGEN
President vun der

Deputéiertechamber
19, um Krautmaart
L-1728 Lëtzebuerg

Lëtzebuerg, , den 23/10/2020

Här President,

Sou wéi den Artikel 83 vun eisem Chambersreglement et virgesäit, bieden ech
Iech, dës parlamentaresch Fro un de Minister fir Mobilitéit weiderzeleeden.

Lescht Woch koum et am Tunnel Biff op der A13 zu engem Accident, bei deem ee Camion,
wéinst senger Héicht, d'Geliichts vum Tunnel matgerappt huet. De Camion war zwar net
stieche bliwwen an et gouf glécklecherweis keng Blesséierter, mee den Tunnel huet zäitweis
misste gespaart ginn, well d'Beliichtung erofgefall war.

Et ass net déi éischte Kéier, dass esou een Accident am Tunnel Biff geschitt. 2013 hat ee
Camion d'Poutrellen an dësem Tunnel matgerappt, woubäi eng jonk Fra een déidlechen
Accident hat. Grad dofir wär et wichteg, aus dësen Accidenter ze léieren, an dëse
Streckenofschnëtt besser ofzesécheren. 

An deem Zesummenhang wéilt ech dem Minister dës Froe stellen:

1. Kann de Minister evaluéieren, ob den Tunnel nom Accident vun 2013 genuch
ofgeséchert gouf?

2. Wéi eng Léiere goufen aus den Accidenter vun 2013 an 2020 am Tunnel Biff gezunn a
wéi loossen sech änlech Accidenter an dësem Tunnel an Zukunft verhënneren?

3. Wéi eng Mesurë wäerten elo vu Ponts & Chaussées geholl ginn, fir dëse
Streckenofschnëtt sécherheetstechnesch ze verbesseren? 

Mat déiwem Respekt,

GOERGEN Marc
Député


